
Instituti Demokratik i Kosovés (KDI) ka
bere nje analize te ligjit per detyrat,
pergjegjesit dhe kompetencat e
Delegacionit Shteteror te Republikes
se Kosoves ne procesin e dialogut me
Republikes e Serbise ku ka identifikuar
nje sere ¢ceshtjesh dhe ka ngritur disa
pyetje lidhur me permbajtjen e ketij

ligji.



KUVENDI | REPUBLIKES
SE KOSOVES

Kuvendi i Republikes se Kosoves,

Né mbéshtetje té Nenit 65 (1) té Kushtetutés
sé Republikés sé Kosove s,
Miraton:

LIGJ PER DETYRAT, PERGJEGJESITE
DHE KOMPETENCAT DELEGACIONIT
SHTETEROR REPUBLIKES SE
KOSOVES PROCESIN E DIALOGUT
REPUBLIKEN E SERBISE

KREU |

DISPOZITAT E PERGJITHSHME

Fushéveprimi i ligjit

1. Ky ligj pércakton hierarkiné institucionale dhe
procedurén vendimmarrése né Procesin e Dialogut
me Republikén e Serbisé (tutje: Dialogu). Po ashtu,
rregullon funksionimin e Delegacionit Shtetéror té
Republikés sé Kosovés pér Dialogun me Serbiné (tutje:
Delegacioni Shtetéror), duke pércaktuar strukturén
organizative, veprimtaring, kompetencat dhe
pergjegjésite e Delegacionit Shtetéror. Mes tjerash,
ligji definon garte edhe nderlidhjen ge Delegacioni
Shtetéror mbané me institucionet tjera kushtetuese
te Republikes sé Kosoveés.

KOMENTET NGA INSTITUTI

DEMOKRATIK | KOSOVES (KDI):

DISPOZITAT E PERGJITHSHME

Fushéveprimi i ligjit

Pérmes nenit 1 paragrafi 1 ky ligj synon té rregullojé
hierarkiné institucionale té Republikés sé Kosovés
né ¢éshtjen e dialogut me Serbiné dhe procedurén
vendimmarréese pér kete proces.

Hierarkia institucionale dhe vendimarrése pércak-
tohet me Kushtetutén e Republikés sé Kosoveés. Sip-
as rregullave té pérgjithshme me ané te ligjeve nuk
mund té ndryshohen prerogativat e parapara me
Kushtetuté.

Me Nenin 4 té Kushtetutés sé Kosovés, Kosova éshté
Republiké demokratike e bazuar né parimin e ndarjes
sé pushteteve dhe kontrollit e balancimit né mes tyre,
sikurse éshté pércaktuar me kété Kushtetute.

KUVENDI | REPUBLIKES
SE KOSOVES

2. Ky ligj e ka statusin e Lex Specialis. Né rast té
kolizionit te ndonje dispozite tjeter ligjore me kete ligj
do te mbizoterojne nenet e ketij ligji.

Synimi dhe géllimi

Né pajtim me keté ligj, Delegacioni Shtetétor i
Republikés se Kosovés per Dialogun me Republikén
e Serbisé autorizohet nga Kuvendi i Republikés sé
Kosoves péer negociim dhe arritje te marréveshjeve
gjate procesit té Dialogut, né konsultim me
Institucionet Kushtetuese té Republikés se Kosoves.

KOMENTET NGA INSTITUTI

DEMOKRATIK | KOSOVES (KDI):

Sipas nenit 1 paragrafi 2 ky ligj ka status Lex Specia-
lis. Si pasojé, Kuvendi i heq té drejtat dhe detyrimet
institucioneve kushtetuese qé parashihen me ligjin
pér marréveshjet ndérkombeétare. Pérkatésisht, au-
torizimet dhe procedurat gé institucionet shtetérore
duhet ti ndjekin né ¢éshtjet gé ndérlidhen me mar-
réveshjet ndérkombeétare sipas Nenit 6 dhe Nenit 7.

Pérkundeér faktit gé éshte ligj me status Lex Specialis,
ky ligj nuk mund ti ndryshoj kompetencat kushtetutese
dhe vendimarrése té Kuvendit té Kosovés pér
ratifikimin e marréveshjeve ndérkombétare.

Synimi dhe qéllimi

Nga leximi i nenit 2, nuk éshté e garté se si do té
realizohet konsultimi me institucionet kushtetutese
té Republikés sé Kosovés né lidhje me procesin e
dialogut me Republikén e Serbisé.

Ligji duhet té pércaktoje procedurat e konsultimit
né mes te delegacionit shtetéror dhe institucioneve
kushtetutese té Republikés sé Kosoveés. Gjithashtu
ligji duhet té pércaktoj se me cilat institucione
kushtetuese duhet té behet konsultimi.

KUVENDI | REPUBLIKES
SE KOSOVES

Pérkufizimet
1.Shprehjet e pérdorura ne keté ligj kane keto kuptime:

1.1. Dialogu - Faza peérmbyllése e Dialogut me
Serbiné e cila fillon me mandatimin e Delegacionit
Shtetéror me géllim té arritjes sé njé marréveshjeje
gjithéperfshirése mes Republikés sé Kosovés dhe
asaj te Serbisé. Kjo marréveshje gjithépérfshirese
do te nénkuptojé njohje formale dhe reciproke mes

Republikés sé Kosovées dhe Republikés sé Serbiseé.

1.2. Dité - ditet kalendarike.

1.3.Delegacion Shtetéror - Delegacioni Shtetéror i
Republikes se Kosoves per Dialogun i cilimandatohet
nga Kuvendi.

KOMENTET NGA INSTITUTI
DEMOKRATIK | KOSOVES (KDI):

Pérkufizimet

Neni 3 paragrafi 1.1. Dialogu - faza pérmbyllése fillon
me mandatimin e delegacionit shtetéror

Mbetet e pagarté ¢céshtja se ¢faré ndodh me procesin
tashme te filluar rreth fazes permbyllése té dialogut
Kosové-Serbi té udhéhequr nga Presidenti i vendit z.
Hashim Thagi. Si do té trajtohet ky proces? ¢faré do
té ndodh me temat e diskutimit té cilat tashmé kanée
filluar té negociohen né Bruksel né kuadér té késaj
faze té dialogut?

Tutje, mungon pérkufizimi se ¢faré saktésisht
nénkupton procesi i dialogut.

1.4. Shoqéria civile - njé anétar nga shogéria civile,
pjesé e Delegacionit Shtetéror me té drejté vote.

1.5. Komisionet punuese - grupe péerfagéesuese
profesionale té themeluara nga Delegacioni Shtetéror
né pershtatshmeéri me temat gé trajtohen gjate
procesit negociator.

1.6. Komision Ad Hoc Parlamentar pér Mbikéqyrjen
e Dialogut - organ i ngritur me vendim té Kuvendit
née pajtim me Rregulloren e Kuvendit té Republikes sé
Kosoves.

Neni 3 paragrafi 1.4. Shogéria civile - duhet té
pércaktohet se ¢faré nénkupton ky ligj me shogériné
civile, jo numrin e anétaréve té pérfagésuar né
delegacionin shtetéror.

A nénkuptohet me termin shogéria civile ashtu sig
parashihet e njéjta né ligjin pér liriné e asociimit?

KUVENDI | REPUBLIKES
SE KOSOVES

KREU I

DISPOZITAT THEMELORE
THEMELIMI | DELEGACIONIT
SHTETEROR, PERBERJA,
KOMISIONET PUNUESE,
KOMISIONIT MBIKEQYRES
PARLAMENTAR

Procedura pér ngritjen e Delegacionit
Shtetéror

Delegacioni Shteteror péer dialogun me Republikén e
Serbise do té mandatohet nga Kuvendi i Republikés
sé Kosovés.

Delegacioni Shtetéror do té jeté organi i vetém i
autorizuar pér ta drejtuar Dialogun. Né kéete drejtim
Delegacioni konsultohet me Institucionet kushtetuese
te Republikés sé Kosoves.

KOMENTET NGA INSTITUTI

DEMOKRATIK | KOSOVES (KDI):

DISPOZITAT THEMELORE
THEMELIMI | DELEGACIONIT
SHTETEROR, PERBERJA,
KOMISIONET PUNUESE,
KOMISIONIT MBIKEQYRES
PARLAMENTAR

Procedura pér ngritjen e Delegacionit
Shtetéror

Neni 4 i kétij ligj si Lex Specialis ia merr kompeten-
cat gé parashihen me ligje té tjera pér Presidentin
dhe Qeveriné. Ndryshe nga ligji pér marréveshje
ndérkombétare gé parasheh qé autorizimi duhet té
vijé nga Presidenti pér ¢eshtjet gé kané te béjné me
pagen, territorin. Ky ligj autorizon Kuvendin té béj
mandatimin e delegacionit shtetéror.

Me kété ligj Kuvendi autorizon delegacionin shtetéror
si organin e vetém pér té drejtuar dialogun me
Serbiné. Por ky nen dhe ky ligj nuk mund ti marr
kompentencat kushtetuese té institucioneve (Presi-
denti, Qeveria, Kuvendi) né politikén e jashtme.

KUVENDI | REPUBLIKES
SE KOSOVES

Pérbérja e Delegacionit Shtetéror

1. Delegacioni Shtetéror pérbehet nga njembéedhjete
anétaré (12). Delegacioni pérbéhet nga pérfagésues
te koalicionit geverisés dhe té Opoziteés, né proporcion
sa me te perafert te perfagéesimit. Diferenca e
pergjithshme e anétaréve né proporcionin Qeveri-
Opozité né kuadér té Delegacionit nuk mund té jeté
meé shume se dy (2) anétar i Delegacionit Shtetéror.

KOMENTET NGA INSTITUTI
DEMOKRATIK | KOSOVES (KDI):

Pérbérja e delegacionit shtetéror

2. Nominimet pér anétare te Delegacionit Shtetéror
behen nga perfagesues te partive parlamentare née
Kuvendin e Republikés sé Kosovés. Ne rast se nje
parti parlamentare nuk i pérgjigjet kerkesés me
kohé, Kuvendit i propozohen nominimet e béra nga
parti té tjera parlamentare. Né rast té tillé, pozitat e
pa-nominuara plotésohen nga pérfagésues te ketyre
partive duke ruajtur proporcionin e paraprarée te
pérfagésimit Qeveri-Opozite.

Neni 5 paragrafi 2. Duhet té definohet gartazi afati
kohor pér té cilin flet ky nen, kur adreson propozimet
per nominimet nga partité parlamentare pér anétaret
e Delegacionit shtetéror.

3. Delegacioni Shtetéror bashkédrejtohet
barabarésisht prej (dy) pérfagésuesve: njéri nga
radhét e Opozités parlamentare e tjetri nga Koalicioni
Qeverisés. Qe te dy bashkédrejtuesit votohen nga
Kuvendi i Republikés sé Kosoveés, sé bashku me
anétarét e tjere te Delegacionit Shtetéror.

Neni 5 paragrafi 3. Q€ té dy bashkédrejtuesit votohen
nga Kuvendi i Republikés sé Kosoveés, sé bashku me
anétarét e tjere té delegacionit shtetéror.

A do té thote kjo gé edhe tre anétarét e tjere te cilét
nuk jané votuar nga Kuvendi, emrat e tyre duhet tée
shkojné né Kuvend pér tu votuar? Apo Kuvendi duhet
té votoj sérish té té téré pérbérjen e delegacionit
pér té marr mandatin e dhéné me kéte ligj? Ligji nuk
sgaron mandatin e té votuaréve me Rezolutén 06 - R
- 015 e miratuar nga Kuvendi. Céshtjet e njéjta vlejné
edhe pér paragrafin 5 te kétij neni.

4. Pjesé e Delegacionit Shtetéror do té jeté edhe nje
perfagésues nga Shoqéria Civile i cili/e cila do té jete
anétarirregullt i Delegacionit Shtetéror. Pérfagésuesi
i shogeriseé civile do té emerohet nga Delegacioni
Shtetéror.

Neni 5 paragrafi 4. Pérfagésues i shogérisé civile do
té emérohet nga delegacioni shtetéror.

Mbi ¢faré procedurash dhe kriteresh do té behet
pérzgjedhja e anétarit té shoqgérisé civile né kéete
delegacion? A do té votohet né Kuvend si¢ votohen
anétarét e shoqgérisé civile népér trupa kolegjial (p.sh.
Késhilli Prokurorial i Kosovés)

KDKDKDKDKDKD KD KD KODKDKD KD KD KD DD D KD KO ICO D ICD I ICD KD T T TCD T 1T |

8



KUVENDI | REPUBLIKES
SE KOSOVES

5. Delegacioni Shtetéror me pérbérjen e tij votohet
nga deputetét e Kuvendit té Republikés sé Kosoves
dhe konsiderohet i mandatuar kur i merr shumicén e
thjeshte te votave té deputetéve.

6. KuvendiiRepublikes sé Kosovés rezervon té drejtén
ta shkarkojé Delegacionin, ose anétaréet e caktuar te
tij, me b0%+1, te té gjithe deputetéve te Kuvendit té
Republikes sé Kosovés.

KOMENTET NGA INSTITUTI

DEMOKRATIK | KOSOVES (KDI):

7. Delegacioni Shtetéror mund té shkarkohet kur:

7.1. Nuk i pérmbush detyrat dhe pérgjegjésité e
caktuara me kete ligj;

7.2.Nuk i pérgjigjet Komisionit Mbikégyrés té Dialogut
né sé paku 3 ftesa;

7.3. Evidentohen shkelje té procedurave té vendosura
me kete ligj;

7.4. Evidentohen shmangie nga Platforma Shtetérore
gjaté procesit té Dialogut.

7.5. Kérkesén pér shkarkim te Delegacionit shtetéror,
ose té anetareve te vecante te tij, mund ta paragesin
Bashkédrejtuesit e Delegacionit, si dhe 1/3 e
deputeteve te Kuvendit té Republikés sé Kosoves.

Neni 5 paragrafi 7 argumenton arsyet mbi bazen e te
cilave mund té shkarkohet delegacioni si: mos puna,
mospérgjigja ndaj komisionit ad hoc, kur nuk respek-
tohet platforma dhe kété mund ta béjneé bashkeédre-
jtuesit dhe 1/3 e deputetéve.

Cfaré ndodh nése njé grup i deputetéve si¢ parashihet
né pikén 7.5. evidenton shkeljen e procedurave, mo-
spérmbushjen e detyrave, mospérgjigjet ndaj Komis-
ionit ad hoc, evidenton shmangien nga platforma, por
mungon gatishmeéria e shumicés 50%+1 pér te votuar
shkarkimin e Delegacionit Shtetéror?

A nénkupton kjo gé Delegacioni Shtetéror vazhdon
punén e tij edhe né kundérshtim me vet ligjin né
mungesé té numrave pér té votuar pér té kundértén?
A do duhej gé shkelje té tilla ta shkarkojné automa-
tikisht delegacionin shtetéror?

KUVENDI | REPUBLIKES
SE KOSOVES

Shogqéria Civile né Delegacionin
Shtetéror

KOMENTET NGA INSTITUTI
DEMOKRATIK | KOSOVES (KDI):

Shogqéria civile né delegacionin
shtetéror

1. Pérfagésuesi i shogeérisé civile né Delegacionin
Shtetéror propozohet dhe emérohet me koncensus
nga Bashkedrejtuesit e Delegacionit.

2. Né rast té mos-dakordimit koncensual mes bash-
kédrejtuesve pér emérimin e péerfagesuesit té Sho-
gérisé Civile, ai/ajo do té propozohet dhe do té emeéro-
het me 2/3 e votave té Delegacionit Shtetéror. Sh-

karkimi i tij/saj béhet me proceduré té njgjté me até
gé zbatohet gjate zgjedhjes.

Themelimi i Komisioneve Punuese

1. Komisionet Punuese themelohen nga Delegacioni
Shtetéror.

2.Komisionet jané pérgjegjése pér zhvillim té nego-
ciatave per temat e vecanta, né bazeé té Platformeés
Shtetérore dhe Strategjisé sé miratuar nga Delega-
cioni shtetéror.

3. Komisionet Punuese pérbehen nga pérfagésues
politike te deleguar nga partite politike parlamentare,
sidhe nga eksperté pércjellés te fushave perkatéese te
komisioneve.

Né ¢fare rasti shkarkohet personi i shogérisé civile?
Mbi ¢faré shkeljes? Mbi ¢faré kriteresh? Kujt i rapor-
tojné bashkeékryesit ose anétarét e tjeré te delega-
cionit pér shkeljet e anétarit té shogérisé civile?

Pse nuk aplikohet e njéjta ményrée e emérimit dhe sh-
karkimit té anétarit té shoqérise civile si pér anétarét
e tjeré? Pse trajtohet vegmas anétarii shoqgérisé civi-
le? Pse pérdoren standarde té ndryshme pér anétarin
e shogérise civile nga anétarét e tjeré te delegacionit
kur edhe ai/ajo ka té drejté vote?

Pse nuk i pérgjigjet anétarii shoqérisé civile Kuvendit
té Kosovés por vetém bashkékryesuesve té delega-
cionit shtetéror?

Themelimi i komisioneve punuese

Sipas kétij neni komisionet punuese themelohen nga
delegacioni shtetéror dhe jané pérgjegjés pér zhvil-
lim té negociatave sipas platformés dhe strategjisé.

Neni 7 paragrafi 3, mbi ¢faré kriteresh béhet pérzg-
jedhja e ekspertéve té fushave?

A mund t'i ftoj komisioni Ad Hoc parlamentar, komi-
sionet e tjera parlamentare apo Kuvendi né raportim
komisionet punuese?

KUVENDI | REPUBLIKES
SE KOSOVES

4. Delegacioni Shtetéror vendos pér numrin e Komi-
sioneve Punuese duke u bazuar né Platformen
Shtetérore, agjendén e Dialogut dhe Strategjiné Ne-
gociuese té Delegacionit.

5. Delegacioni Shtetéror gézon té drejten ekskluzive té
shuarjes se ndonje komisioni pérkates kur konsideron
se nje i tillé pushon se geni i nevojshem.

6. Themelimi apo shuarja e njé komisioni béhet
me propozim té Bashkedrejtuesve te Delegacionit
Shtetéror dhe me vota té anétaréve té Delegacionit.

KOMENTET NGA INSTITUTI

DEMOKRATIK | KOSOVES (KDI):

7.Pavarésisht numrit té komisioneve punuese, pozitat
drejtuese do té ndahen barabarésisht mes Koalicionit
Qeverisés dhe Opozités sipas proporcionit 50/50.

Komisioni Ad Hoc Parlamentar pér
Mbikéqyrjen e Dialogut

Neni 7 paragrafi 7, nuk éshté e garté nése komisionet
punuese do té drejtohen nga anétaré té Delegacionit
shtetéror apo nga anétaré té tjere té partive parlam-
entare.

Komisioni Ad Hoc Parlamentar pér
Mbikéqgyrjen e Dialogut

1. Komisioni Ad-hoc Parlamentar pér Mbikeqyrjen e
Dialogut do te themelohet nga Kuvendi i Republikes
se Kosoveés ne pajtim me Rregulloren e Kuvendit te
Republikés sé Kosoves. Aido té perbehet nga pérfage-
sues te teé gjitha subjekteve parlamentare dhe do té
plotésohet me anéetaré vézhgues té péerzgjedhur nga
shogeéria civile.

Sipas Rregullore, Komision Ad Hoc Pa ka té drejté te
ftoj secilin zyrtar té Kosovés gé e sheh té arsyeshme
pér té déshmuar para komisionit. A mund t'i ftoj
Komisioni Ad Hoc, Komisionet punuese né raportim?

Rregullorja e Kuvendit nuk parasheh anétaré vézh-
gues si anétaré té Komisioneve Parlamentare.

Neni 65, pika 1 e rregullores se Kuvendit percakton
gé mbledhjet e komisioneve jané té hapura pérveg né
rastet kur komisioni e vleréson ndryshe (arsyet jané
té pércaktuara né Rregullore)

Ajané té hapura apo té mbyllura takimet e kétij Komi-
sion Ad Hoc Parlamentare? Pse éshté paraparé gé
te keté perfagésues vézhgues té Komisionit? Kush i
pérzgjedh ata? Mbi ¢faré kriteresh?

KUVENDI | REPUBLIKES
SE KOSOVES

KOMENTET NGA INSTITUTI

DEMOKRATIK | KOSOVES (KDI):

2. Komisioni Ad-hoc Parlamentar per Mbikegyrjen e
Dialogut do te udhéhiget nga nje pérfagesues i partive
opozitare, pjesémarrése né procesin e Dialogut.

Neni 8 paragrafi 2. i jep té drejtén vetém partive
té opozités té cilat jané pjesé e delegacionit té ud-
héheqin Komisionin Ad Hoc.

Ky nen do té duhej té ofronte mundésiné e udhéhegjes
sé Komisionit nga partia mé e madhe opozitare né
Kuvend. Pa e pércaktuar nése éshté apo nuk €shtée
pjesé e delegacionit shtetéror.

3.Komisioni Ad-hoc Parlamentar pér Mbikeqyrjen e
Dialogut pérbéhet nga njembédhjeté anétaré (11).

4. Pas themelimit té Komisionit, Kryesia e Kuvendit

e shqyrton dhe e miraton buxhetin e propozuar nga
komisioni.

KREU Il

FUNKSIONIMI, KOMPETENCAT,
VENDIMARRJA

Funksionimi i Delegacionit Shtetéror

1. Delegacioni Shtetéror i mandatuar nga Kuvendi i
Republikés se Kosoves funksionon sipas dokumenteve
themelore né vijim:

1.1. Platformés Shtetérore, dhe
1.2. Strategjisé Negociuese té Delegacionit Shtetéror.

Neni 8 paragrafi 3. Cfaré ndodhé nése nuk marrin
pjesé anétarét nga partité e tjera opozitare?

FUNKSIONIMI, KOMPETENCAT,
VENDIMARRJA

Funksionimi i Delegacionit Shtetéror

Neni 9 paragrafi 1: A nuk do duhej té pérfshihej edhe
Kushtetuta e Republikés s€ Kosoves, si pjesé e doku-
menteve themelore mbi té cilat funksionon Delega-
cioni Shtetéror?

KUVENDI | REPUBLIKES
SE KOSOVES

Kompetencat e Delegacionit Shtetéror

1.Bashkédrejtuesit jane péerfagésues té Delegacionit
Shtetéror.

KOMENTET NGA INSTITUTI
DEMOKRATIK | KOSOVES (KDI):

Kompetencat e Delegacionit Shtetéror

2. Delegacioni Shtetéror nuk mund ta udhéheqgé ose
perfagéesoje vetem njeri nga bashkedrejtuesit.

Neni 10 paragrafi 2: Cfaré ndodh kur njéri nga bash-
kédrejtuesit mungon me arsye?

3. Delegacioni Shtetéror éshté organiivetem gé mban
té drejtén pér publikimin dhe procedimin e marr-
réveshjeve té arritura né procesin e dialogut.

Neni 10 paragrafi 3. A éshté kjo kompetencé e del-
egacionit shtetéror né pérputhje me kompetencat
kushtetuese té institucioneve té Kosovés?

4. Delegacioni Shtetéror:

4.1.Drejton procesin e dialogut me Serbing;

4.2. Perfagéson Republiken e Kosovés né Dialog;

4.3. Miraton Strategjiné e pérgjithshme Negociuese si
dhe strategjité e veganta pér temat e Dialogut;
4.4.Bashkerendon agjenden e Dialogut me Platformen
Shtetérore né dakordancé me lehtésuesit/ndérmjete-
suesit e Dialogut;

4.5. Bashkerendon takimet me krerét e tjere insti-
tucionalé (President, Kryeministér, Kryetar i Kuven-
dit, Ministra etj.) kurdo gé e konsideron té nevojshme
mbajtjen e tyre;

4.6. | raporton Komisionit Mbikegyres té Kuvendit pas
¢do takimi me delegacionin e Republikés sé Serbiseg,
dhe/ose me lehtésuesit/ndérmjetesuesit e Dialogut;
4.7 Miraton pozicionet fillestare negociuese té Repub-
likes sé Kosovés pér secilén teme te Dialogut;

Neni 10 paragrafi 4. Me kété nen duhet té rregullo-
het edhe raportimi i delegacionit shtetéror né sean-
cat plenare té Kuvendit té Kosovés dhe komisionet e
tjera - né bazeé té fushéveprimit te tyre, pérvecg se né
Komisionin Ad Hoc.

Kompetencat e Kuvendit té Republikés sé Kosovés te
parapara me Nenin 65 té Kushtetutés sé Republikés
sé Kosovées nuk mund té kufizohen.

Gjithashtu née kété nen duhet té shtohet gé raportimi i
Delegacionit Shtetéror duhet té béhet pas ¢do ftese té
Kuvendit, Komisionit Ad Hoc Parlamentar dhe Komis-
ioneve té tjera Parlamentare.

5. Delegacioni Shtetéror koordinon veprimet me in-
stitucionet e tjera kushtetuese gé ndérlidhen me pro-
cesin e dialogut.

Neni 10 paragrafi 5 - Cilat jané veprimet pér té cilat
nevojitet koordinim? Cfaré ndodh né momentin
kur nuk ka pajtueshmeéri né mes té institucioneve
kushtetuese dhe delegacionit shtetéror pér njé ¢ésht-
je té caktuar?

KUVENDI | REPUBLIKES
SE KOSOVES

Raporti i Delegacionit Shtetéror me
Institucionet Kushtetuese

1.Institucionet Kushtetuese té Republikés sé Kosoves
do te angazhohen ne Dialog sipas mandatit te tyre
kushtetues dhe gjithnje me bashkerendim dhe me
dakordim né mes te instituticioneve pérkatese té Re-
publikés se Kosovés dhe Delegacionit Shtetéror.

KOMENTET NGA INSTITUTI
DEMOKRATIK | KOSOVES (KDI):

Raporti i Delegacionit Shtetéror me
Institucionet Kushtetuese

2.Né rastet kur ndonjérit nga Institucionet Kushtetuese
té Republikés sé Kosoveés (Presidenti, Kryeministri,
Kryeparlamentari, etj.) i dérgohet ftesé formale nga
ana e ndermjetéesuesit né procesin e Dialogut, ven-
dimi péer té do té merret gjithnjé ne bashkerendim
dhe dakordim né mes te Delegacionit Shtetéror dhe
institucionit kushtetues té ftuar. Neé ¢do takim te tille,
pérvec institucionit te ftuar te pranishem do te jené
edhe bashkédrejtuesit e Delegacionit Shtetéror.

Neni 11 paragrafi 2

Ky nen duhet té jeté né pérputhje me nenin 4 té
Kushtetutés se Republikeés sé Kosoves, pasi gé ¢fare-
do devijimi nga Neni 4 i Kushtetutes mund té konsid-
erohet cénim i rendit kushtetues.

Me Nenin 4 té Kushtetutés sé Kosovés, Kosova éshté
Republiké demokratike e bazuar né parimin e ndarjes
seé pushteteve dhe kontrollit e balancimit né mes tyre,
sikurse éshté pércaktuar me [..] Kushtetuteé.

A éshté Kryeparlamentari kategori kushtetuese? A
nénkupton bashkérendimi me Kryeparlamentarin
bashkérendimin me institucionin e Kuvendit té Re-
publikés sé Kosovés?

3. Cfarédo veprimi i institucioneve té Republikés sé
Kosoves né raport me Republikén e Serbisé duhet té
bashkerendohen dhe té miratohen dyanshem ne mes
instituticioneve te Republikes se Kosoves dhe Deleg-
acionit shtetéror.

4.Te gjitha Institucionet Kushtetuese té Republikés sé
Kosovés obligohen gé t'i véné né dispozicion té gjithe
dokumentacionin e prodhuar gjate procesit te deri-
tashem te Dialogut Teknik, si dhe t'i mundésojne te
gjitha resurset e nevojshme sipas kerkesave sé Del-
egacionit Shtetéror.

Neni 11 Paragraf 3 - Ky nen i kétij ligji éshté né
kundérshtim me kompetencat kushtetuese té insti-
tucioneve si¢ éshté Kuvendii Republikés sé Kosovés,
Presidenca, Qeveria.

KUVENDI | REPUBLIKES
SE KOSOVES

Kompetencat administrative té
bashkédrejtuesve dhe Delegacionit
Shtetéror

1. Bashkéedrejtuesit e Dialogut do ta themelojné Zyren
e Koordinatorit Administrativ te Dialogut. Me propozim
te bashkedrejtuesve, Koordinatori zgjidhet me voten e
2/3 té gjithé anétaréve té Delegacionit Shtetéror.

2. Funksionimi i Zyrés sé Koordinatorit Administrativ
rregullohet me akt té veganté nénligjor i cili miratohet
nga Delegacioni Shtetéror.

Vendimmarrja né Delegacionin
Shtetéror

1.Mbledhjet e Delegacionit Shtetéror mbahen nése té
pranishém jané b0% +1 té anétaréve té tij.

2.Vendimet né Delegacionin Shtetéror merren me
unanimitet, pajtueshmeri té té gjithe anétareve te tij.

KOMENTET NGA INSTITUTI
DEMOKRATIK | KOSOVES (KDI):

Kompetencat administrative té
bashkédrejtuesve dhe Delegacionit
Shtetéror

Vendimmarrja né Delegacionin
Shtetéror

3.Nése pas dy tentimeve pér vendimmarrje déshmo-
het se unanimiteti eshte i pamundshém, nje vendim
konsiderohet i miratuar kur i fiton votat e dy te tretave
(2/3) té té gjithé anétaréve té pranishém.

4. Nése para, dhe gjaté nje mbledhjeje, té Deleg-
acionit Shtetéror konstatohet mungesa e kuo-
rumit, Bashkedrejtuesit e ndérprejne mbledhjen
péer njé kohe té caktuar. Nése brenda kesaj kohe
nuk arrihet kuorumi, Bashkedrejtuesit pérfun-
dojné mbledhjen dhe thérrasin mbledhje tjetér
brenda njé afati jo mé té gjaté se dy (2) dité.

Neni 13 paragrafi 3 — Vendimmarja nga Delegacioni
shtetéror, né secilin rast, duhet té€ merret me shumicé
té kualifikuar (2/3) té té gjithé anétaréve té delega-
cionit shtetéror.

KUVENDI | REPUBLIKES
SE KOSOVES

Mbledhjet e Delegacionit Shtetéror

1.Mbledhja e paré konstituive e Delegacionit Shteteror
thirret nga Bashkédrejtuesit jo mé voné se shtaté (7)
dité nga data e marrjes sé vendimit té Kuvendit te Re-
publikes se Kosoves per themelimin e Delegacionit
Shtetéror.

2. Me kérkesé té shumicés sé nevojshme (50%+1) té
anétareve té Delegacionit Shtetéror, njéri nga Bash-
kédrejtuesit obligohet té thérret mbledhje té Deleg-
acionit Shtetéror pér datén e kérkuar nga anétarét
propozues.

Diskrecioni publik dhe ruajtja e té
dhénave

KOMENTET NGA INSTITUTI
DEMOKRATIK | KOSOVES (KDI):

Mbledhjet e Delegacionit Shtetéror

Si duhet té cilésohen veprimet e ndérmarra nga Del-
egacioni Shtetéror para hyrjes né fugi té kétij ligji?
Sipas kétij neni i téré Delegacioni shtetéror duhet té
votohet nga Kuvendi pas hyrjes né fugi té kétij ligji né
menyreé gé te keté kompetence pér té vepruar.

Diskrecioni publik dhe ruajtja e té
dhénave

1.Mbledhjet e Delegacionit Shtetéror jané té mbyllura,
perveg ne raste kur Delegacioni vendos pér seance té
hapur.

2.Delegacioni Shtetéror mund té vendosé per mbled-
hje té hapur me shumicé té thjeshté te votave té
anetareve te tij.

3. Kerkeseén per mbledhje té hapur mund ta béje nje
(1) anétar i pranishém i Delegacionit.

4, Vendimi péer mbledhje té hapur béhet i ditur nga
njeri ose dy Bashkedrejtuesit e Delegacionit.

5.Mbledhjet e Delegacionit Shtetéror incizohen vetéem
permes mjeteve elektronike zyrtare té Kuvendit dhe
ruhen si sekret zyrtar, pérvec nése Delegacioni ven-
dosé ndryshe.

Neni 15 paragrafi 1. Fjala seancg, duhet té zévéndéso-
het me fjalen mbledhje.

KUVENDI | REPU_BLIKES KOMENTET NGA INSTITUTI
SE KOSOVES DEMOKRATIK | KOSOVES (KDI):

6. Anétarét e Delegacionit Shtetéror dhe stafi
mbéshtetés obligohet ta ruajée sekretin e informacionit
dhe te ecurisé sé punés sé Delegacionit.

7. Shkelja e kétij neni, do té sanksionohet sipas Ligjit
pérkates.

KREU IV

DISPOZITAT E TJERA

1. Administrata e Delegacionit Shtetéror ofron
mbéshtetje administrative dhe teknike pér nevo-
ja té Delegacionit, té Komisioneve Punuese dhe té
anétaréve individualé té Delegacionit Shtetéror.

2. Koordinatori Administrativ i Delegacionit Shtetéror
eéshte udhéhegés i administratés sé Delegacionit
né vartesi té bashkédrejtuesve dhe te Delegacionit
Shtetéror.

3. Organizimi i punés sé shérbimeve té adminis-
tratés sé Delegacionit Shtetéror, si dhe té drejtat dhe
obligimet e tjera, rregullohen me akt té vecante nen-
ligjor te cilin e miraton Delegacioni me propozim té
Koordinatorit Administrativ.

Buxheti i Delegacionit Shtetéror

1. Pér veprimtaring e tij, Delegacioni Shtetéror e ka
fondin e vecanté té miratuar nga Qeveria e Republikés
sé Kosovés me propozim té Delegacionit.

KUVENDI | REPU“BLIKE'S KOMENTET NGA INSTITUTI
SE KOSOVES DEMOKRATIK | KOSOVES (KDI):

2. Delegacioni Shtetéror menaxhon né ményré auto-
nome me buxhetin e caktuar nga Qeveria dhe paraget
raport sipas nevojave te Qeverise dhe Kuvendit.

Dispozitat pérfundimtare

Delegacioni Shtetéror mund té nxjerr rregulla té
brendshme sipas nevojgs, té cilat nuk mund te jené
ne kundéershtim me keté ligj.

Hyrja né fuqi

Ky ligj hyn né fugi pesémbédhjeté (15) dité pas pub-
likimit né Gazetén Zyrtare té Republikés sé Kosoveés.

